
RAQAMLASHTIRISH VA EKOLOGIK 
INNOVATSIYALAR ORQALI O‘ZBEKISTON 
QISHLOQ XO‘JALIGIDA YASHIL IQTISODIYOTNI 
JORIY ETISH
Usanov Rashid Sharofovich

Annotatsiya: Mazkur maqolada aholining yashil iqtisodiyot bo‘yicha bilim va malakalarini oshirishning ilmiy asoslangan 
usullari tahlil qilingan. Ta’lim tizimini rivojlantirish, ommaviy axborot vositalaridan foydalanish, amaliy loyihalarga jalb 
qilish va davlat-xususiy sektor hamkorligi orqali yashil iqtisodiyotga o‘tish imkoniyatlari o‘rganilgan. Xalqaro tajribalar va 
O‘zbekiston sharoitiga mos yondashuvlar asosida samarali mexanizmlar ishlab chiqish muhimligi ta’kidlangan. Ushbu 
maqolada aholining yashil iqtisodiyot bo‘yicha bilim va ko‘nikmalarini oshirishning ilmiy asoslangan usullari tahlil qilinadi.

Kalit soʻzlar: Yashil iqtisodiyot, barqaror rivojlanish, ekologik ta’lim, davlat-xususiy hamkorlik, ommaviy axborot vositalari, 
amaliy loyihalar.

Abstract: This article analyzes scientifically grounded methods for enhancing the population’s knowledge and skills in the 
field of green economy. It examines the opportunities for transitioning to a green economy through the development of 
the education system, the use of mass media, involvement in practical projects, and public-private sector cooperation. 
The importance of developing effective mechanisms based on international experience and approaches adapted to the 
context of Uzbekistan is emphasized.

Key words: green economy, sustainable development, environmental education, public-private partnership, mass media, 
practical projects.

Аннотация: В данной статье проанализированы научно обоснованные методы повышения знаний и навыков 
населения в области зелёной экономики. Изучены возможности перехода к зелёной экономике через развитие 
системы образования, использование средств массовой информации, вовлечение в практические проекты и 
сотрудничество между государственным и частным секторами. Отмечена важность разработки эффективных 
механизмов на основе международного опыта и подходов, адаптированных к условиям Узбекистана.

Ключевые слова: зелёная экономика, устойчивое развитие, экологическое образование, государственно-частное 
партнёрство, средства массовой информации, практические проекты.

K I R I S H
O‘zbekistonda yashil iqtisodiyotni rivojlantirish bo‘yicha bir qator muhim qarorlar va dasturlar amalga 

oshirilmoqda. Jumladan, 2019-yilda "Yashil iqtisodiyotga o‘tish bo‘yicha strategiya" qabul qilingan bo‘lib, unda 
qayta tiklanuvchi energiya manbalarini rivojlantirish, ekologik toza texnologiyalarni joriy etish va barqaror qishloq 
xo‘jaligini qo‘llab-quvvatlash ustuvor yo‘nalishlar sifatida belgilangan. Shuningdek, 2023-yilda O‘zbekiston 
Respublikasi Prezidentining "Ekologik xavfsizlik va atrof-muhitni muhofaza qilish bo‘yicha davlat dasturi" 
tasdiqlanib, ushbu sohaga investitsiyalarni jalb qilish va xalqaro tajribalarni joriy etish choralari ko‘rilmoqda. [1]

Bugungi kunda yashil iqtisodiyot global ekologik va iqtisodiy muammolarni hal qilish hamda barqaror 
rivojlanishni ta’minlashning muhim yo‘nalishlaridan biri hisoblanadi. BMTning 2030 yilgacha Barqaror rivojlanish 
maqsadlarida (SDGs) ham yashil iqtisodiyotni rivojlantirish va ekologik barqarorlikni ta’minlash muhim vazifalar 
sifatida belgilangan. Xalqaro tajriba shuni ko‘rsatadiki, aholining yashil iqtisodiyot bo‘yicha bilim va malakalarini 
oshirish ushbu sohaning rivojlanishida hal qiluvchi omil hisoblanadi. 

M A V Z U G A  O I D  A D A B I Y O T L A R  S H A R H I
Yashil iqtisodiyot va raqamli texnologiyalarni qishloq xo‘jaligiga integratsiyalash – bu barqaror rivojlanishning 

asosiy yo‘nalishlaridan biri hisoblanadi. O‘zbekiston kontekstida bu jarayonni tahlil qiluvchi ilmiy ishlar va 
global tajribalar ilmiy maqolalar va adabiyotlarda yoritilgan. 2022-yil Digital Agriculture for Green Growth 
jurnalida raqamlashtirish, axborot texnologiyalari, IoT, blockchain va ekologik toza texnologiyalar – suyuq 
bioyo‘qotgichlar, quyosh energiyasi asosidagi sug‘orishning qishloq xo‘jaligida barqaror ishlab chiqarishga 
qanday hissa qo‘shishi ko‘rsatilgan.

Mamlakatimiz – O‘zbekistonda ham Qishloq xo‘jaligi vazirligi tomonidan 2023-yil “Yashil qishloq xo‘jaligi 
dasturi – 2030” dasturida suv tejovchi texnologiyalar, kapillyar sug‘orish, organik dehqonchilikni rag‘batlantirish 
va agroekoturizmni rivojlantirish bo‘yicha strategik yo‘nalishlar bayon qilingan. Bundan tashqari, K. G‘aniev 
2024-yil Digitalization of Water Management in Uzbekistan nomli ishida Farg‘ona vodiysida IoT asosidagi aqlli 
sug‘orish tizimlarining sinovdan o‘tkazilishi natijalarini taqdim etgan [2].

T A D Q I Q O T  M E T O D O L O G I YA S I
Bugungi kunda ekologiyaning buzilishiga sabab bo‘luvchi muammolar sifatida atmosfera ifloslanishi, 

suv resurslarining ifloslanishi, o‘rmonlarning kesilishi, chiqindilar muammosi, iqlim o‘zgarishi kabi bir qancha 
muammolarni aytishimiz mumkin. Yashil iqtisodiyot rivojlanishiga to‘sqinlik qiluvchi muammolar qatoriga 
quyidagilar kiradi:

1.	 Moliyaviy resurslarning yetishmovchiligi – yashil texnologiyalar va qayta tiklanuvchi energiya manbalarini 
joriy etish katta sarmoyalarni talab qiladi, bu esa rivojlanayotgan davlatlar uchun jiddiy to‘siq bo‘lib qolmoqda.

2.	 Huquqiy va institutsional muammolar – ekologik qonunchilikning yetarlicha rivojlanmagani va nazorat 
tizimining zaifligi yashil iqtisodiyotni joriy etishda qiyinchilik tug‘diradi.

3.	 Kadrlar tayyorlash va bilim yetishmovchiligi – aholi va biznes vakillarining yashil iqtisodiyot asoslarini 
yetarli darajada tushunmasligi ekologik loyihalarni amalga oshirishga to‘sqinlik qiladi.

4.	 An’anaviy iqtisodiy modelning ustunligi – ko‘pgina davlatlarda hanuzgacha an’anaviy sanoat va 
energetika modellari ustuvor bo‘lib, ekologik toza texnologiyalarga o‘tish sekin amalga oshirilmoqda.

5.	 Jamoatchilik ongining pastligi – tabiatni muhofaza qilish va yashil iqtisodiyot tamoyillariga jamoatchilikning 
yetarlicha e’tibor qaratmasligi, ekologik ong va madaniyatni shakllantirishdagi kamchiliklar yashil iqtisodiyot 
rivojlanishini sekinlashtiradi [3].

Ta’lim tizimi yashil iqtisodiyotga oid tushunchalar va amaliy ko‘nikmalarni shakllantirishning asosiy manbai 
hisoblanadi. Xalqaro tajribaga ko‘ra (UNESCO, 2021), quyidagi chora-tadbirlar samarali deb topilgan:

•	 Maktab va oliy ta’lim muassasalari ta’lim tizimiga “Barqaror rivojlanish va yashil iqtisodiyot” fanini 
kiritish.

•	 Onlayn ta’lim platformalarida “Yashil tadbirkorlik”, “Atrof-muhit menejmenti”, “Barqaror energiya 
manbalari” kabi kurslarni rivojlantirish.

•	 Yevropa davlatlari tajribasiga asoslanib, professional ta’limda ekologik menejment bo‘yicha 
ixtisoslashgan yo‘nalishlarni yaratish.

T A H L I L  V A  N A T I J A L A R
Tadbirlarni inobatga olib, O‘zbekistonda ham mahalliy sharoitga moslashtirilgan ekologik ta’lim dasturlarini 

ishlab chiqish va maktab dasturlariga integratsiya qilish to‘g‘ri yo‘l bo‘ladi.
Tadqiqotlar shuni ko‘rsatadiki, aholining yashil iqtisodiyotga oid bilimlarini oshirishda ommaviy axborot 

vositalari va ijtimoiy tarmoqlarning roli juda katta. Shunday ekan, BBC va National Geographic kabi yirik media 
kanallar orqali yashil iqtisodiyot bo‘yicha ilmiy-ma'rifiy ko‘rsatuvlar tashkil etish, ijtimoiy tarmoqlarda ekologik 
ta’limni ommalashtirish uchun infografika va interaktiv kontentlar yaratish muhim ahamiyat kasb etadi.

Mashhur shaxslar va blogerlarni jalb qilgan holda yashil iqtisodiyot bo‘yicha ommaviy kampaniyalar tashkil 
qilish, bundan tashqari, mustaqil O‘zbekiston sharoitida mashhur bloger va san’atkorlarni jalb qilgan holda 
ekologik ongni oshirish bo‘yicha maxsus loyiha va targ‘ibot materiallarini yaratish juda yaxshi natijalar berishi 
mumkin. 1-rasm [4].

1-rasm. Targ‘ibot materiallari.

Bundan tashqari, Xalqaro ekologik innovatsiyalar instituti ma’lumotlariga ko‘ra, aholining yashil iqtisodiyot 
bo‘yicha bilimlarini oshirishning samarali yo‘llaridan biri – amaliy loyihalarga jalb qilishdir. Ya’ni bular:

• Mahalliy darajada ekologik startaplarni rivojlantirish va aholiga grantlar ajratish;
• Maktab va oliy o‘quv yurtlarida ekologik laboratoriyalar tashkil qilish hamda ekologik tadqiqot loyihalarini 

qo‘llab-quvvatlash;
• Yashil iqtisodiyotning qishloq xo‘jaligidagi imkoniyatlarini oshirish uchun organik dehqonchilik va suvni 

tejash texnologiyalarini sinovdan o‘tkazish.
Mazkur yo‘nalishlar bo‘yicha bilimlarni oshirish ma’lum bir natijaga erishishga sabab bo‘ladi. Masalan, 

O‘zbekiston sharoitiga mos ravishda qishloq xo‘jaligida tomchilatib sug‘orish va ekologik toza qishloq xo‘jaligi 
usullarini targ‘ib qilish maqsadga muvofiq bo‘ladi. 2-rasm [5–6].

2-rasm. Yashil iqtisodiyotning qishloq xo‘jaligidagi imkoniyatlarini oshirish.

Yana bir tahlillar shuni ko‘rsatadiki, yashil iqtisodiyotni rivojlantirishda davlat va xususiy sektor hamkorligi 
muhim ahamiyat kasb etadi. Hukumat tomonidan yashil iqtisodiyot sohasida ta’lim dasturlarini moliyalashtirish, 
amalga oshirish, xususiy sektor tomonidan esa yashil innovatsiyalar va ekologik texnologiyalarni amaliyotga 
joriy etish, shuningdek, Jahon banki va boshqa xalqaro tashkilotlar bilan hamkorlikda yashil iqtisodiyotni 
rivojlantirish dasturlarini ishlab chiqish – yashil iqtisodiyotni yanada rivojlantirishga katta hissa qo‘shadi.

X U L O S A  V A  T A K L I F L A R
Aholining yashil iqtisodiyot bo‘yicha bilim va malakalarini oshirish barqaror rivojlanishning muhim omili 

hisoblanadi. Ta’lim tizimini takomillashtirish, ommaviy axborot vositalaridan samarali foydalanish, amaliy 
loyihalarni joriy etish va davlat-xususiy hamkorlik orqali bu jarayonni jadallashtirish mumkin. Xalqaro tajribalar 
shuni ko‘rsatadiki, tizimli va ilmiy asoslangan yondashuv orqali yashil iqtisodiyotni rivojlantirishning ijtimoiy va 
iqtisodiy samaradorligi sezilarli darajada ortadi. O‘zbekistonda bu yo‘nalishda qishloq xo‘jaligi, energetika va 
ekologik texnologiyalarni rivojlantirishga qaratilgan aniq strategiyalar va loyihalarni kengroq amalga oshirish 
talab etiladi.

